
१०४. अनुकरणयुग






 अमेरिकेतल्या सिनेट बँकिंग कमिटीसमोर इसवी सन २००२ चं भाषण देताना अॅलन ग्रीनस्पॅन म्हणाले,की माणूस सध्याच फक्त हावरटासारखा सुख उपभोगतो आहे असं नाही.पूर्वी पण तो तसाच होता, आता फक्त त्याच्या हावरटपणाला जास्त संधी मिळते आहे, असं दिसतं.

 तो अमुक कपडे घालतो म्हणून मी, तिचे कपडे विशिष्ट प्रकारचे असतात म्हणून मला तसे हवेत,प्रत्येकाला गाडी हवीच,आठवड्यातून एकदा तरी प्रत्येकानं बाहेर खायचंच,प्रत्येकाचं घर म्हणजे त्यात काही विशिष्ट गोष्टी हव्यातच.

 त्याचं बघून मी, माझं बघून ती.दिसतं असं की आपण सारेच मुळात अनुकरणवादी आहोत आणि त्याचा इतका अतिरेक झाला आहे की कुणीही मला स्वत:ला काय आवडतं आणि मी स्वतः काय केलं पाहिजे याचा विचारच करत नाही.



 वाटतं असं,की आपण समाजातल्या स्वतंत्र विचार करण्याच्या प्रवृत्तीला अत्यंत जाणीवपूर्वक खतपाणी घालायला हवं.नाहीतर मग या अनुकरणयुगात आपण आपलं स्वातंत्र्य संपूर्णपणे गमावून बसू.

		 या पानातील शेवटचा बदल ७ मार्च २०२२ रोजी २३:२५ वाजता केला गेला.
	येथील मजकूर हा क्रियेटीव्ह कॉमन्स अट्रीब्युशन/शेअर-अलाईक लायसन्स या अंतर्गत उपलब्ध आहेत;अतिरिक्त अटी लागू असू शकतात.

अधिक माहितीसाठी हे बघा वापरण्याच्या अटी.

